
W Gabra tal-gurisprudenza

SENTENZA TAL-QORTI TAL-GUSTIZZJA (1l-Hames Awla)

16 ta’ Frar 2017*

“Rinviju ghal decizjoni preliminari — Glieda kontra I-hlas tardiv fit-tranzazzjonijiet kummer¢jali —
Direttiva 2011/7/UE — Tranzazzjonijiet kummercjali bejn imprizi privati u awtoritajiet pubblic¢i —
Legizlazzjoni nazzjonali li tikkundizzjona l-irkupru immedjat tal-ammont principali ta’ dejn
ghar-rinunzja tal-interessi moratorji u ghall-kumpens ghall-ispejjez ta’ rkupru”

Fil-Kawza C-555/14,

li ghandha bhala suggett talba ghal decizjoni preliminari taht l-Artikolu 267 TFUE, imressqa
mill-Juzgado de lo Contencioso-Administrativo n°6 de Murcia (qorti amministrattiva provin¢jali Nru®6
ta’ Murcia, Spanja), permezz ta’ decizjoni tal-20 ta’ Novembru 2014, li waslet fil-Qorti tal-Gustizzja fit-
3 ta’ Dicembru 2014, fil-proc¢edura

I0S Finance EFC SA

Vs

Servicio Murciano de Salud,

IL-QORTI TAL-GUSTIZZJA (Il-Hames Awla),

komposta minn J. L. da Cruz Vilaga, President tal-Awla, A. Tizzano (Relatur), Vici President tal-Qorti
tal-Gustizzja, M. Berger, A. Borg Barthet u E. Levits, Imhallfin,

Avukat Generali: E. Sharpston,

Registratur: M. Ferreira, Amministratur Principali,

wara li rat il-procedura bil-miktub u wara s-seduta tat-2 ta’ Marzu 2016,
wara li kkunsidrat 1-osservazzjonijiet ipprezentati:

— ghal IOS Finance EFC SA, minn J. Tornos Mas, avukat,

— ghall-Gvern Spanjol, minn A. Rubio Gonzilez, bhala agent,

— ghall-Gvern Germaniz, minn T. Henze u J. Méller, bhala agenti,

— ghall-Kummissjoni Ewropea, minn G. Wilms u D. Loma-Osorio Lerena, kif ukoll minn E. Sanfrutos
Cano, A. C. Becker u M. Simerdov4, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tat-12 ta’ Mejju 2016,

* Lingwa tal-kawza: I-Ispanjol.

MT

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tad-Direttiva 2011/7/UE tal-Parlament
Ewropew u tal-Kunsill, tas-16 ta’ Frar 2011, dwar il-glieda kontra l-hlas tard fi tranzazzjonijiet
kummerd¢jali (GU 2011, L 48, p. 1).

Din it-talba tressqet fil-kuntest ta’ tilwima bejn IOS Finance EFC SA (iktar ’il quddiem “IOS Finance”)
u Servicio Murciano de Salud (dipartiment tas-sahha tal-Komunita Awtonoma tar-Regjun ta’ Murcia,
Spanja), dwar ir-rifjut ta’ dan tal-ahhar li jhallas lil IOS Finance, minbarra l-ammont prin¢ipali,
l-interessi moratorji u l-ispejjez ta’ rkupru mitluba minnha abbazi tal-fatturi mhux imhallsa fid-data ta’
skadenza.

I1-kuntest guridiku

Id-dritt tal-Unjoni
Il-premessi 1, 12, 16 u 28 tad-Direttiva 2011/7 jghidu:

“(1) Ghadd ta’ bidliet sostanzjali jridu jsiru fid-Direttiva 2000/35/KE tal-Parlament Ewropew u
tal-Kunsill tad-29 ta’ Gunju 2000 dwar il-glieda kontra hlasijiet tard fi transazzjonijiet
kummer¢jali. [GU 2000, L 200, p. 35]. Huwa mixtieq, ghal ragunijiet ta’ c¢arezza u
razzjonalizzazzjoni, li d-dispozizzjonijiet inkwistjoni jitfasslu mill-gdid.

(12) Hlas tard [hlas tardiv] jikkostitwixxi ksur ta’ kuntratt li sar finanzjarjament attraenti ghad-debituri
fil-parti 1-kbira tal-Istati Membri minhabba li fuq hlasijiet tard jintalbu rati baxxi ta’ mghax jew
l-ebda mghax u/jew li l-proceduri ta’ rimedju jiehdu wisq zmien. Jehtieg tibdil dec¢iziv lejn
kultura ta’ hlas fil-hin, inkluz dik fejn l-eskluzjoni tad-dritt li jintalab imghax ghandha dejjem
titqies bhala kondizzjoni jew prassi kuntrattwali ingusta ghall-ahhar biex titregga’ lura din
it-tendenza u jigi skoraggit il-hlas tard. Tali tibdil ghandu jinkludi wkoll l-introduzzjoni ta’
dispozizzjonijiet specifici dwar il-perjodi ta’ hlas u dwar il-kumpens tal-kredituri ghall-ispejjez
imgarrba, u, fost l-ohrajn, li l-eskluzjoni tad-dritt ghall-kumpens ghall-ispejjez tal-irkupru
ghandha titqies bhala ingusta ghall-ahhar.

(16) Din id-Direttiva m’ghandhiex tobbliga lil kreditur jitlob imghax ghal hlas tard [interessi
moratorji]. [...]

(28) Din id-Direttiva ghandha tipprojbixxi l-abbuz tal-liberta tal-kuntratti ghall-izvantagg tal-kreditur.
Bhala rizultat, meta kondizzjoni fkuntratt jew prassi relatat mad-data jew il-perjodu ghall-hlas,
ir-rata ta’ mghax ghall-hlas tard jew il-kumpens ghall-ispejjez ta’ rkupru ma jkunx gustifikat fuq
il-bazi tal-kondizzjonijiet moghtija lid-debitur, jew iservi princ¢ipalment ghall-ghan li jikseb
liwidita addizzjonali ghad-debitur ghad-detriment tal-kreditur, jista’ jitqies li jikkostitwixxi abbuz
ta’ dan it-tip. Ghal dak il-ghan [...] kwalunkwe kondizzjoni jew prassi kuntrattwali li tiddevja
ghall-ahhar mill-prassi kummer¢jali tajba u hija kuntrarja ghall-bona fide u n-negozjar gust
ghandha titqgies ingusta ghall-kreditur. B'mod partikulari, jekk id-dritt li jintalab imghax jigi

kompletament eskluz, din ghandha dejjem tigi kkunsidrata bhala ingusta ghall-ahhar, waqt li jekk
id-dritt ghal kumpens ghall-ispejjez ta’ rkupru jigi eskluz, din ghandha titqies bhala ingusta
ghall-ahhar. Din id-Direttiva ma ghandhiex taffettwa d-dispozizzjonijiet nazzjonali marbuta
mal-mod kif il-kuntratti jigu konkluzi jew li jirregolaw il-validita ta’ kondizzjonijiet kuntrattwali
li huma ingusti ghad-debitur.”

L-Artikolu 1 ta’ din id-direttiva, intitolat “Suggett u kamp ta’ applikazzjoni”, jipprovdi fil-paragrafu 1
tieghu:

“L-ghan ta’ din id-Direttiva hu 1-glieda kontra l-hlas tard [hlas tardiv] fi transazzjonijiet kummercjali

[...]”

L-Artikolu 4 tal-imsemmija direttiva, intitolat “Transazzjonijiet bejn intraprizi u awtoritajiet pubbli¢i”,
jipprevedi fil-paragrafu 1 tieghu:

“L-Istati Membri ghandhom jizguraw li, fi transazzjonijiet kummer¢jali fejn id-debitur ikun awtorita
pubblika, malli jiskadi l-perjodu msemmi fil-paragrafi 3, 4 jew 6, il-kreditur ikun intitolat, minghajr
bzonn ta’ tfakkira, ghall-imghax statutorju ghall-hlas tard [interessi moratorji statutorji], meta
l-kondizzjonijiet 1i gejjin ikunu sodisfatti:

a) il-kreditur issodisfa 1-obbligi kuntrattwali u legali tieghu; u

b) il-kreditur ma rc¢eviex l-ammont dovut fil-hin, sakemm id-debitur ma jkunx responsabbli
ghad-dewmien.”

L-Artikolu 6 tal-istess direttiva, intitolat “Kumpens ghall-ispejjez ta’ rkupru”, jagra kif gej:

“1. L-Istati Membri ghandhom jizguraw li, fejn 1-imghax ghal hlas tard [interessi moratorji] isir dovut fi
transazzjonijiet kummerd¢jali b’'mod konformi mal-Artikolu 3 jew 4, il-kreditur huwa intitolat li jikseb
minghand id-debitur, bhala minimu, somma stabbilita ta” EUR 40.

2. L-Istati Membri ghandhom jizguraw li s-somma stabbilita msemmija fil-paragrafu 1 tkun dovuta
minghajr il-htiega ta’ tfakkira u bhala kumpens ghall-ispejjez ta’ rkupru tal-kreditur stess.

3. Il-kreditur, apparti s-somma stabbilita msemmija fil-paragrafu 1, ghandu jkun intitolat li jikseb
kumpens ragonevoli mid-debitur ghal kwalunkwe spejjez ta’ rkupru li jagbzu dik is-somma stabbilita u
mgarrba minhabba I-hlas tard tad-debitur. Dawn jistghu jinkludu l-ispejjez imgarrba, fost 1-ohrajn, biex
jitgabbdu avukat jew agenzija tal-gbir tad-djun.”

L-Artikolu 7 tad-Direttiva 2011/7, intitolat “Kondizzjonijiet u prassi kuntrattwali ingusti”’, huwa
fformulat kif gej:

“l. L-Istati Membri ghandhom jipprovdu li kondizzjoni jew prassi kuntrattwali relatata mad-data jew
mal-perjodu tal-hlas, ir-rata ta’ mghax ghall-hlas tard [interessi moratorji] jew il-kumpens
ghall-ispejjez ta’ rkupru jkun jew mhux infurzabbli jew ikun jaghti lok ghal talba ghad-danni jekk ikun
ingust ghall-ahhar ghall-kreditur.

Biex jigi stabbilit jekk kondizzjoni jew prassi kuntrattwali jkunu ingusti ghall-ahhar ghall-kreditur,
fit-tifsira tal-ewwel subparagrafu, ghandhom jitqiesu ¢-¢irkostanzi kollha tal-kaz, inkluzi:

a) kull devjazzjoni kbira minn prassi kummercjali tajba, li tmur kontra l-bona fide u n-negozjar gust;

b) in-natura tal-prodott jew tas-servizz; u

c) jekk id-debitur kellux xi raguni oggettiva li jiddevja mir-rata ta’ mghax statutorja ghall-hlas tard,
mill-perjodu ta’ hlas kif imsemmi fl-Artikolu 3(5), il-punt (a) tal-Artikolu 4(3), 1-Artikolu 4(4) u
1-Artikolu 4(6) jew mis-somma fissa kif imsemmi fl-Artikolu 6(1).

2. Ghall-finijiet tal-paragrafu 1, kondizzjoni jew prassi kuntrattwali li teskludi mghax ghal hlas tard
ghandha titqies bhala ingusta ghall-ahhar.

3. Ghall-finijiet tal-paragrafu 1, kondizzjoni jew prassi kuntrattwali li teskludi kumpens ghall-ispejjez
ta’ rkupru kif imsemmi fl-Artikolu 6 ghandha titqies bhala ingusta ghall-ahhar.

[...]”

Id-dritt Spanjol

Mill-atti tal-process ipprezentati lill-Qorti tal-Gustizzja jirrizulta li l-legizlatur Spanjol stabbilixxa, sa
mis-sena 2012, “mekkanizmu straordinarju ta’ finanzjament ghall-hlas ta’ fornituri”’, ghal perijodu
limitat, sabiex jiggieled kontra I-hlasijiet tardivi akkumulati minhabba I-krizi ekonomika,
mill-komunitajiet awtonomi u mill-entitajiet lokali lill-fornituri taghhom (iktar ’il quddiem
il-“mekkanizmu straordinarju ta’ finanzjament”). Essenzjalment, skont ir-regoli li jirregolaw
il-funzjonament ta’ dan il-mekkanizmu, il-fornituri li jidhlu ghal dan il-mekkanizmu jaccettaw,
inkambju ghall-hlas immedjat tad-dejn principali, li jirrinunzjaw ghall-ammonti addizzjonali dovuti
minhabba n-nuqqas ta’ osservanza tat-termini ta’ hlas mill-amministrazzjonijiet pubblici kkoncernati,
inkluz b’'mod partikolari l-interessi moratorji u l-kumpens ghall-ispejjez ta’ rkupru.

Fdan ir-rigward, b’'mod partikolari, 1-Artikolu 6 tar-Real Decreto-ley 8/2013, de medidas urgentes
contra la morosidad de las administraciones publicas y de apoyo a entidades locales con problemas
financieros (Digriet-Ligi Irjali 8/2013 dwar mizuri urgenti kontra I-hlas tardiv mill-awtoritajiet
amministrattivi pubblici u ghall-appogg lil awtoritajiet lokali bi problemi finanzjarji), tat-
28 ta’ Gunju 2013 (BOE Nru 155, tad-29 ta’ Gunju 2013, p. 48782) intitolat “Effetti ta’ hlas tad-djun
pendenti” jipprovdi:

“Hlas lill-fornitur iwassal ghal rizoluzzjoni tad-dejn dovut lill-fornitur minghand il-Komunita
Awtonoma jew l-awtorita lokali, skont il-kaz, fir-rigward tas-somma principali, l-interessi, spejjez legali
u spejjez addizzjonali ohra.”

Pre¢edentement ghal dan id-Digriet-Ligi Irjali 8/2013, ir-Real Decreto-ley 4/2013, de medidas de apoyo
al emprendedor y de estimulo del crecimiento y de la creaciéon de empleo (Digriet-Ligi Irjali 4/2013
dwar mizuri li jappoggjaw l-intraprenditorija, jistimulaw it-tkabbir u joholqu Il-impjieg), tat-
22 ta’ Frar 2013 (BOE Nru 47, tat-23 ta’ Frar 2013, p. 15219) ittrasponiet id-Direttiva 2011/7 fid-dritt
Spanjol.

Il-kawza principali u d-domandi preliminari

Bejn is-sena 2008 u s-sena 2013, diversi kumpanniji pprovdew oggetti u servizzi lil stabbilimenti medici
marbuta mad-dipartiment tas-sahha tal-Komunita Awtonoma tar-Regjun ta’ Murcia, li madankollu ma
hallsitx il-prezz.

Ghalhekk, dawn assenjaw certi djun inkwistjoni lil IOS Finance li, f'Settembru 2013, talbet lil dan

id-dipartiment tas-sahha l-hlas kemm tal-ammont prin¢ipali ta’ dawn id-djun kif ukoll tal-interessi
moratorji u ta’ kumpens ghall-ispejjez ta’ rkupru sostnuti.

Peress li l-imsemmi dipartiment tas-sahha naqas milli jhallas dawn l-ammonti, IOS Finance dahlet
ghall-mekkanizmu straordinarju ta’ finanzjament, li permezz tieghu hija rceviet biss il-hlas
ghall-ammont principali tad-djun taghha.

F'Mejju 2014, IOS Finance ressqet rikors quddiem il-qorti tar-rinviju sabiex l-istess dipartiment
tas-sahha jigi kkundannat ihallasha l-ammonti mitluba bhala interessi moratorji u bhala kumpens
ghall-ispejjez ta’ rkupru.

Insostenn ghar-rikors taghha, IOS Finance ssostni, l-ewwel nett, li huwa impossibbli li ssir rinunzja
ghad-djun dovuti mill-awtoritajiet amministrattivi. Hija ssostni, it-tieni net, l-inkompatibbilta
tad-Digriet-Ligi Irjali 8/2013 mad-dritt tal-Unjoni u, it-tielet nett, l-effett dirett tad-Direttiva 2011/7,
sa fejn din tipprovdi li l-klawzoli kuntrattwali jew il-prattici li jeskludu l-interessi ghal hlas tardiv u
l-kumpens ghall-ispejjez ta’ rkupru huma manifestament ingusti.

Id-dipartiment tas-sahha tal-Komunita Awtonoma tar-Regjun ta’ Murcia talab li r-rikors jigi michud,
minhabba li, minn naha, id-dhul ghall-mekkanizmu straordinarju ta’ finanzjament isir b'mod volontarju
u, min-naha l-ohra, li r-rinunzja ghall-interessi imsemmija u ghall-irkupru msemmi ma ssirx qabel ma
jinholoq id-dejn, izda wara li dan jinholoq u jibqa’ pendenti.

Il-qorti tar-rinviju tirrikonoxxi li l-adezjoni ghall-mekkanizmu straordinarju ta’ finanzjament ma hijiex
obbligatorja u li l-kredituri li jixtiequ jiksbu l-hlas mhux biss tal-ammont principali, izda anki
tal-interessi moratorji kif ukoll tal-kumpens ghall-ispejjez ta’ rkupru, dejjem jistghu jaghzlu t-triq
tal-azzjoni gudizzjarja. Hija tistaqsi, madankollu, dwar il-kwistjoni ta’ jekk id-dritt tal-Unjoni, u b’'mod
iktar partikolari 1-Artikolu 7(2) u (3) tad-Direttiva 2011/7, jipprekludix li l-irkupru tal-ammont
principali ta’ dejn jigi ssuggettat ghall-kundizzjoni ta’ rinunzja ghall-interessi moratorji u
ghall-kumpens ghall-ispejjez ta’ rkupru.

Fdawn i¢-cirkustanzi, il-Juzgado de lo Contencioso-Administrativo n° 6 de Murcia (qorti
amministrattiva provin¢jali Nru’6 ta’” Murcia, Spanja) iddecidiet li tissospendi I-procedura u li taghmel
lill-Qorti tal-Gustizzja d-domandi preliminari segwenti:

“Fid-dawl tal-Artikoli 4(1), 6 u 7(2) u (3) tad-[Direttiva 2011/7]:

1. L-Artikolu 7(2) tad-Direttiva 2011/7 ghandu jigi interpretat fis-sens li Stat Membru ma jistax
jissuggetta l-irkupru ta’ dejn principali ghall-kundizzjoni ta’ rinunzja ghall-interessi moratorji?

2. L-Artikolu 7(3) tad-Direttiva ghandu jigi interpretat fis-sens li Stat Membru ma jistax jissuggetta
l-irkupru ta’ dejn principali ghall-kundizzjoni ta’ rinunzja ghall-ispejjez ta’ rkupru?

3. Fil-kaz ta’ risposta affermattiva ghaz-zewg domandi precedenti, awtorita kontraenti debitrici tista’

tinvoka l-awtonomija tar-rieda tal-partijiet sabiex tizvinkola ruhha mill-obbligu li hija ghandha li
thallas l-interessi moratorji u l-ispejjez ta’ rkupru?”

Fuq id-domandi preliminari

Osservazzjonijiet preliminari

Ghandu l-ewwel nett jigi rrilevat li, skont il-Kummissjoni, is-sitwazzjoni inkwistjoni fil-kawza principali
ma taqax taht id-Direttiva 2011/7, izda taqa’ taht id-Direttiva 2000/35, b’tali mod li, kuntrarjament ghal
dak li jirrizulta mid-decizjoni tar-rinviju, hemm lok li r-risposta ghad-domandi maghmula tinghata
fid-dawl ta’ din id-direttiva tal-ahhar.

ECLLEU:C:2017:121 5

Madankollu,  l-evalwazzjoni = maghmula  fdan  ir-rigward  mill-Kummissjoni tirrizulta
mill-interpretazzjoni taghha stess tad-dispozizzjonijiet tad-dritt nazzjonali inkluzi b’'mod partikolari
fid-Digriet-Ligi Irjali 4/2013 u li jittrasponi d-Direttiva 2011/7 fl-ordinament guridiku Spanjol.

Issa, skont gurisprudenza stabbilita, ma hijiex il-Qorti tal-Gustizzja li ghandha tiddeciedi, fil-kuntest ta’
talba ghal decizjoni preliminari, dwar l-interpretazzjoni tad-dispozizzjonijiet nazzjonali u jekk
l-interpretazzjoni moghtija taghhom mill-qorti tar-rinviju hijiex korretta. Fil-fatt, huma biss il-qrati
nazzjonali li ghandhom gurisdizzjoni sabiex jiddec¢iedu dwar l-interpretazzjoni tad-dritt intern
(sentenza tas-27 ta’ Ottubru 2016, Audace et, C-114/15, EU:C:2016:813, punt 65 u l-gurisprudenza
¢citata).

Konsegwentement, sa fejn mill-interpretazzjoni li hija taghti tad-dritt Spanjol, il-qorti tar-rinviju
tiddeduci li hija d-Direttiva 2011/7 li hija applikabbli ghall-fatti inkwistjoni fil-kawza prin¢ipali, hemm
lok li r-risposta ghad-domandi preliminari tinghata hekk kif maghmula minnha.

Fugq l-ewwel u t-tieni domandi

Permezz tal-ewwel u tat-tieni domandi taghha, li ghandhom jigu ezaminati flimkien, il-qorti tar-rinviju
tistagsi, essenzjalment, jekk id-Direttiva 2011/7 u b’'mod partikolari, 1-Artikolu 7(2) u (3) taghha,
ghandhiex tigi interpretata fis-sens li tipprekludi legizlazzjoni nazzjonali, bhal dik inkwistjoni fil-kawza
principali, li tippermetti lill-kreditur jirrinunzja li jitlob l-interessi moratorji u l-kumpens ghall-ispejjez
ta’ rkupru inkambju ghall-hlas immedjat tal-ammont princ¢ipali ta’ djun ezigibbli.

Sabiex tinghata risposta ghal dawn id-domandi, ghandu jigi rrilevat li, skont l-Artikolu 1(1)
tad-Direttiva 2011/7, l-ghan taghha hija 1-glieda kontra l-hlas tardiv fit-tranzazzjonijiet kummerd¢jali,
billi dan jikkostitwixxi, skont il-premessa 12 ta’ din id-direttiva, ksur tal-kuntratt li sar finanzjarjament
attraenti ghad-debituri, b’'mod partikolari minhabba r-rata baxxa jew l-assenza ta’ interessi moratorji
ffatturati.

Madankollu, sabiex jintlahaq dan il-ghan, id-Direttiva 2011/7 ma twettaqx armonizzazzjoni kompleta
tar-regoli kollha dwar il-hlasijiet tardivi fit-tranzazzjonijiet kummercjali (ara, b’analogija
mad-Direttiva 2000/35, is-sentenza tal-15 ta’ Di¢embru 2016, Nemec, C-256/15, EU:C:2016:954,
punt 46 u l-gurisprudenza ccitata).

Fil-fatt, bhad-Direttiva 2000/35, id-Direttiva 2011/7 tindika biss certi regoli fdan il-qasam, li fosthom
hemm dawk relatati mal-interessi moratorji.

F'dan ir-rigward, I-Istati Membri ghandhom, skont 1-Artikolu 4(1) u l-Artikolu 6 tad-Direttiva 2011/7,
jizguraw li, fit-tranzazzjonijiet kummercjali fejn id-debitur ikun awtorita pubblika, kreditur li wettaq
l-obbligi tieghu u li ma rceviex l-ammont dovut fid-data tal-iskadenza, ikun intitolat jikseb l-interessi
moratorji kif ukoll il-kumpens ghall-ispejjez ta’ rkupru li jkun sostna, hlief jekk id-debitur ma huwiex
responsabbli ghad-dewmien.

Ghal dan il-ghan, l-Artikolu 7(1) tal-imsemmija direttiva jimponi fuq l-Istati Membri l-obbligu li
jipprevedu li klawzola kuntrattwali jew prassi relatata, b'mod partikolari, mar-rata ta’ interessi
moratorji jew mal-kumpens ghall-ispejjez ta’ rkupru, ma tkunx applikabbli, jew taghti lok ghal kawza
ghall-kumpens ghad-dannu meta din tkun manifestament ingusta fil-konfront tal-kreditur. Barra minn
hekk, dan 1-Artikolu 7 jipprevedi li kull klawzola kuntrattwali jew prassi li teskludi l-hlas ta’ dawn
l-interessi jew il-kumpens ghall-ispejjez ta’ rkupru ghandha titqies, skont il-paragrafu 2 tal-imsemmi
artikolu, jew prezunta, skont il-paragrafu 3 tal-istess artikolu, bhala manifestament ingusta.

Madankollu, minn dawn id-dispozizzjonijiet jirrizulta li dawn jillimitaw ruhhom 1i jizguraw li
¢-¢irkustanzi previsti b’'mod partikolari fl-Artikolu 4(1) u fl-Artikolu 6 tad-Direttiva 2011/7 jaghtu
lill-kreditur id-dritt li jezigi l-interessi moratorji u l-kumpens ghall-ispejjez ta’ rkupru. Kif jirrizulta
mill-premessa 28 ta’ din id-direttiva, l-impossibbilta li tali dritt jigi eskluz permezz ta’ kuntratt hija
intiza 1li twaqqaf l-abbuz tal-liberta kuntrattwali ghad-detriment tal-kreditur, li, fil-mument
tal-konkluzjoni tal-kuntratt, ma jistax jirrinunzja ghalih.

Fi kliem iehor, l-ghan tal-Artikolu 7(2) u (3) tad-Direttiva 2011/7 huwa li jigi evitat li r-rinunzja
mill-kreditur ghall-interessi moratorji jew ghall-kumpens ghall-ispejjez ta’ rkupru ma ssehhx sa
mill-konkluzjoni tal-kuntratt, jigifieri fil-mument tal-ezercizzju tal-liberta kuntrattwali tal-kreditur u
ghalhekk li jigi evitat ir-riskju possibbli ta’ abbuz ta’ din il-liberta mid-debitur ghad-detriment
tal-kreditur.

Min-naha l-ohra, meta, bhal fil-kaz inkwistjoni fil-kawza principali, il-kundizzjonijiet previsti
mid-Direttiva 2011/7 huma ssodisfatti u l-interessi moratorji kif ukoll il-kumpens ghall-ispejjez ta’
rkupru huma ezigibbli, il-kreditur, fid-dawl tal-liberta kuntrattwali tieghu, ghandu jibqa’ liberu li
jirrinunzja ghall-ammonti dovuti abbazi tal-imsemmija interessi u tal-kumpens, b’'mod partikolari,
inkambju ghall-hlas immedjat tal-ammont principali.

Dan huwa, barra minn hekk, ikkonfermat mill-premessa 16 ta’ din id-direttiva, li tispecifika li din ma
ghandhiex tobbliga kreditur jitlob interessi moratorji.

Konsegwentement, kif irrilevat essenzjalment l-Avukat Generali fil-punt 62 tal-konkluzjonijiet taghha,
mid-Direttiva 2011/7 ma jirrizultax li din tipprekludi li 1-kreditur liberament jirrinunzja ghad-dritt li
jitlob l-interessi moratorji kif ukoll il-kumpens ghall-ispejjez ta’ rkupru.

B'dan premess, tali rinunzja hija suggetta ghall-kundizzjoni 1li tkun giet moghtija b’kunsens
effettivament liberu, b’tali mod li din ma tkunx tikkostitwixxi, min-naha taghha, abbuz tal-liberta
kuntrattwali tal-kreditur attribwibbli lid-debitur.

Fkaz bhal dak inkwistjoni fil-kawza prin¢ipali, sabiex jigi evalwat jekk ir-rinunzja twettqitx b’kunsens
liberu, ghandu jigi zgurat li l-kreditur verament seta’ juza kull rimedju gudizzjarju effettiv sabiex jitlob,
li kieku xtaq, il-hlas shih tad-dejn tieghu, li jinkludi l-interessi moratorji u I-kumpens ghall-ispejjez ta’
rkupru, fatt li ghandu jigi vverifikat mill-qorti tar-rinviju.

Fid-dawl tal-kunsiderazzjonijiet kollha precedenti, ir-risposta ghall-ewwel u ghat-tieni domanda
ghandha tkun li d-Direttiva 2011/7, u b'mod partikolari, I-Artikolu 7(2) u (3) taghha, ghandha tigi
interpretata fis-sens li ma tipprekludix legizlazzjoni nazzjonali, bhal dik inkwistjoni fil-kawza
principali, li tippermetti lill-kreditur jirrinunzja ghall-interessi moratorji u ghall-kumpens ghall-ispejjez
ta’ rkupru inkambju ghall-hlas immedjat tal-ammont prin¢ipali ta’ djun ezigibbli, sakemm tali rinunzja
tkun saret b’kunsens liberu, fatt li ghandu jigi vverifikat mill-qorti nazzjonali.

Fugq it-tielet domanda

B’dan premess, ma hemmx lok li tinghata risposta ghat-tielet domanda, peress li din tal-ahhar saret biss
fl-ipotezi fejn tinghata risposta fl-affermattiv ghall-ewwel u ghat-tieni domandi.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Il-FHames Awla) taqta’ u tiddeciedi:

Id-Direttiva 2011/7/UE tal-Parlament Ewropew u tal-Kunsill, tas-16 ta’ Frar 2011, dwar il-glieda
kontra 1-hlas tard [hlas tardiv] fi tranzazzjonijiet kummercjali, u b’mod partikolari,
I-Artikolu 7(2) u (3) taghha, ghandha tigi interpretata fis-sens li ma tipprekludix legizlazzjoni
nazzjonali, bhal dik inkwistjoni fil-kawza principali, li tippermetti lill-kreditur jirrinunzja
ghall-interessi moratorji u ghall-kumpens ghall-ispejjez ta’ rkupru inkambju ghall-hlas immedjat
tal-ammont principali ta’ djun ezigibbli, sakemm tali rinunzja tkun saret b’kunsens liberu, fatt li
ghandu jigi vverifikat mill-qorti nazzjonali.

Firem

